	ԱՄՓՈՓԱԹԵՐԹ
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի և հարակից օրենքների նախագծերի փաթեթի 

	1․Պաշտպանության նախարարություն
	03․11․2023

	
	ՊՆ/510/6925-2023

	2023 թվականի նոյեմբերի 2-ի Ձեր N 43/21/131398-23 գրության առնչությամբ հայտնում եմ, որ «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի և հարակից օրենքների նախագծերի վերաբերյալ դիտողություններ և առաջարկություններ չունենք:
	Ընդունվել է ի գիտություն

	2․ ՀՀ վարչապետի աշխատակազմի տեսչական մարմինների աշխատանքների համակարգման գրասենյակի ղեկավար
	07․11․2023

	
	//38161-2023

	   Ի պատասխան Ձեր՝ 01․11․2023թ․ 
թիվ 016/65107-2023 գրության՝ քննության առնելով «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի և հարակից օրենքների նախագծերի փաթեթը՝ հայտնում եմ հետևյալը․	 Նախագծերի փաթեթով, ի թիվս այլ կարգավորումների, առաջարկվում է գործող ՎԻՎ օրենսգրքի 287-րդ հոդվածի 2-րդ մասը  շարադրել նոր խմբագրությամբ՝ ամրագրելով, որ ՀՀ ներքին գործերի նախարարության ոստիկանության և դրա մարմինների վարչական ակտերը, գործողությունները կամ անգործությունը կարող են վիճարկվել դատական կարգով միայն վարչական կարգով բողոքարկվելուց (գանգատարկվելուց) հետո: 	Միաժամանակ, գործող ՎԻՎ օրենսգրքի 287-րդ հոդվածով հստակ թվարկված են այն հոդվածները, որոնց հետ կապված գործերով վարչական ակտերը կարող են վիճարկվել դատական կարգով միայն վարչական կարգով գանգատարկվելուց (բողոքարկվելուց) հետո, ընդ որում, դրանց շարքում է նաև 123.4-րդ հոդվածով սահմանված վարչական իրավախախտումների հետ կապված գործերի քննությունը։ 				Վերոգրյալի համատեքստում հարկ է նշել, որ գործող ՎԻՎ օրենսգրքի 123․4-րդ հոդվածի 3-րդ և 4-րդ մասերով սահմանված իրավախախտումների հետ կապված գործերի քննությունը /առանց տեխնիկական զննություն անցկացնելու կամ տեխնիկական անսարքություն ունեցող տրանսպորտային միջոցը տեխնիկապես սարքին ճանաչելը, տեխնիկական զննություն անցած տրանսպորտային միջոցի վերաբերյալ բոլոր տվյալները և տեխնիկական զննության արդյունքները լիցենզավորված անձի կողմից անզգուշությամբ չփոխանցելը կամ առցանց թերի փոխանցելը, եթե դրանք չեն առաջացրել «Լիցենզավորման մասին» օրենքով սահմանված պատասխանատվություն/ վերապահված է Տրանսպորտի բնագավառում վերահսկողություն իրականացնող տեսչական մարմնին։ 
Ըստ այդմ, վերոգրյալի համատեքստում, առաջարկում եմ խմբագրել նախագծերի փաթեթը՝ թողնելով անփոփոխ Տրանսպորտի բնագավառում վերահսկողություն իրականացնող տեսչական մարմնին վերապահված գործերի քննության հետ կապված առանձնահատկությունները։ Ընդ որում, նշված դիտարկումը վերաբերում է նաև «Վարչական իրավախախտումների վերաբերյալ ՀՀ օրենսգրքում փոփոխություններ և լրացում կատարելու մասին» օրենքի նախագծի 5-րդ հոդվածով սահմանվող կարգավորմանը առ այն, որ նաև 123.4-րդ հոդվածով նախատեսված վարչական տույժ նշանակելու որոշումը սահմանված կարգով հանձնվելու (ծանուցվելու) օրվան հաջորդող օրվանից 15 օրվա ընթացքում նշանակված տուգանքի առնվազն 50 տոկոսը վճարելու դեպքում տուգանքի վճարման պարտականությունը համարվում է ամբողջությամբ կատարված, քանի որ այն, կարծում եմ, առավելապես իր բովանդակությամբ կարող է կիրառելի լինել Ներքին գործերի նախարարությանը, բայց ոչ տեսչական մարմնին վերապահված  գործերին:
	Ընդունվել է



	3․ ՀՀ առողջապահության նախարարություն
	13․11․2023

	
	ԱԱ/11/25823-2023

	Ի պատասխան Ձեր 2023 թվականի նոյեմբերի 1-ի թիվ 43/21/131398-23 գրության` հայտնում եմ, որ  «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի և հարակից օրենքների նախագծերի փաթեթի վերաբերյալ դիտողություններ և առաջարկություններ չկան:
	Ընդունվել է ի գիտություն

	4․ ՀՀ տարածքային կառավարման և ենթակառուցվածքների նախարարություն
	14․11․2023թ․ 

	
	ԳՍ/21.1/34545-2023

	ՀՀ տարածքային կառավարման և ենթակառուցվածքների նախարարությունը «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի և հարակից օրենքների նախագծերի փաթեթի (այսուհետ՝ Նախագծեր) վերաբերյալ հայտնում է.
««Պետական տուրքի մասին» օրենքում լրացում կատարելու մասին» օրենքի նախագծի վերնագրում առաջարկում ենք «ԼՐԱՑՈՒՄ » բառը փոխարինել « ԼՐԱՑՈՒՄՆԵՐ» բառով՝ հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասը:
		Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ Օրենսգիրք)՝
1. 1-ին հոդվածում նշված «1982» համարով հոդվածը ուժը կորցրած է ճանաչվել 30.11.11թ-ի ՀՕ-289-Ն օրենքով, ուստի առաջարկում ենք հստակեցնել «1982  հոդվածի չորրորդ մասով» բառերը:
2. 2-րդ հոդվածում՝
1)  «44.2» թիվը փոխարինել «442» թվով, « 110.1» թիվը  փոխարինել «110.1» թվով:
2) 63.7-րդ համարով հոդված օրենսգրքում բացակայում է, ուստի առաջարկում ենք վերանայել:
Առաջարկում ենք նախագծերի տեքստի վերջում նշել ստորագրող պաշտոնատար անձի պաշտոնը, անվան սկզբնատառը, ազգանունը՝ հաշվի առնելով «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետը:
Հայտնում ենք, որ Հայաստանի Հանրապետության վարչական դատավարության օրենսգրքի և «Վարչարարության հիմունքների և վարչական վարույթի մասին» օրենքում լրացում կատարելու մասին» օրենքի նախագծերի վերաբերյալ դիտողություններ և առաջարկություններ չկան:
Տեղեկացնում ենք, որ նախագծերը քննարկման նպատակով ներկայացվել է ՀՀ մարզպետների աշխատակազմեր և Երևանի քաղաքապետարան: Վերջիններս Նախագծերի վերաբերյալ դիտողություններ և առաջարկություններ չունեն:

	Ընդունվել է

	5․  Ազգային անվտանգության ծառայություն
	13․11․2023

	
	11/1688

	«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի և հարակից օրենքների նախագծերի փաթեթի վերաբերյալ առաջարկություններ չկան։
	Ընդունվել է ի գիտություն

	6․ Արդարադատության նախարարություն
	13․11․2023թ․

	
	01/08.3/48229-2023

	ՀՀ Արդարադատության նախարարությունը քննարկել է Ձեր կողմից ներկայացված 2023 թվականի նոյեմբերի 2-ի N 43/21/131774-23 գրությամբ ներկայացված «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի և հարակից օրենքների նախագծերի փաթեթը (այսուհետ՝ Նախագծերի փաթեթ) և հայտնում է հետևյալը.
1. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածի «223-րդ հոդվածի» բառերից հետո լրացնել «1-ին մասի» բառը, ինչպես նաև 3-րդ հոդվածի «254-րդ հոդվածի» բառերից հետո լրացնել «1-ին մասի» բառերը:
2. Հիմք ընդունելով Վարչապետի 2023 թվականի մարտի 14-ի «Հայաստանի Հանրապետության ներքին գործերի նախարարության կանոնադրությունը հաստատելու մասին» թիվ 270-Լ որոշումը, որով հաստատված Հավելվածի 36-րդ կետի 1-ին ենթակետի համաձայն՝ Ոստիկանությունը համարվում է Ներքին գործերի նախարարությանը ենթակա պետական մարմին՝ առաջարկվում է քննարկել Նախագծի 2-րդ հոդվածում գործածվող՝ «Հայաստանի Հանրապետության ոստիկանությունը» բառերը «Հայաստանի Հանրապետության ներքին գործերի նախարարության ոստիկանությունը» բառերով փոխարինելու հարցը:
3. «Վարչական դատավարության օրենսգրքում փոփոխություններ և լրացումներ կատարելու մասին» օրենքի նախագծի 1-ին հոդվածում առաջարկվում է «Հայաստանի Հանրապետության» բառերը լրացնել «դեկտեմբերի 5-ի» բառերից հետո՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 5-րդ մասը: Միաժամանակ, առաջարկվում է նույն նախագծի 3-րդ հոդվածից հանել «Վարչական դատարան՝» բառերը, քանի որ նշված հոդվածի բովանդակությունից արդեն իսկ հասկանալի է, որ խոսքը Վարչական դատարանի մասին է: 
Միևնույն ժամանակ, առաջարկվում է նույն օրենքի նախագծի 2 և 3-րդ հոդվածները շարադրել մեկ հոդվածով այն հիմնավորմամբ, որ նշված հոդվածներով լրացվող կետերն, ըստ էության, միմյանց շարունակող են, հետևաբար՝ կարող են սահմանվել մեկ հոդվածի շրջանակներում (2-րդ հոդվածում) երկու կետ լրացնելով: Նշված դիտարկումն ընդունելու դեպքում անհրաժեշտ կլինի նաև վերանայել նախագծի հոդվածների համարակալումը, ինչպես նաև անցումային դրույթներ սահմանող հոդվածի 3-րդ մասում «3-րդ հոդվածը» բառերը փոխարինել «2-րդ հոդված» բառերով:
4. «Պետական տուրքի մասին» օրենքում լրացում կատարելու մասին» օրենքի նախագծի վերնագրում առաջարկվում է գործածել ոչ թե «լրացում», այլ «լրացումներ» բառն՝ այն հաշվառմամբ, որ դրանով կատարվում են մեկից ավելի լրացումներ:
5. Մյուս կողմից, առաջարկվում է նույն օրենքի նախագծի 1-ին և 2-րդ հոդվածները շարադրել մեկ հոդվածով այն հիմնավորմամբ, որ նշված հոդվածներով լրացվող կետերն, ըստ էության, միմյանց շարունակող են, հետևաբար՝ կարող են սահմանվել մեկ հոդվածի շրջանակներում երկու կետ լրացնելով: Միևնույն ժամանակ, հաշվի առնելով «Պետական տուրքի մասին» օրենքի 9-րդ հոդվածի 2-րդ մասի բովանդակային տրամաբանությունը՝ առաջարկվում է քննարկվող հոդվածներով լրացվող կարգավորումները սահմանել ոչ թե   12-րդ և 13-րդ կետեր, այլ 3.1-րդ և 3.2-րդ կետեր լրացնելով, քանի որ 12-րդ և 13-րդ կետեր ավելացնելու դեպքում կխախտվի հոդվածի բովանդակային տրամաբանությունը, և կստացվի վճռաբեք բողոքներ ներկայացնելու համար սահմանված տուրքերից հետո կրկին անդրադարձ է կատարվում Վարչական դատարան ներկայացվող հայցադիմումների համար նախատեսված պետական տուրքերին: 
6. Առաջարկվում է վերանայել Նախագծերի փաթեթի հիմնավորման կետերի համարակալումը՝ հաշվի առնելով այն, որ դրա 2-րդ կետում առկա են որոշ վրիպակներ:
Հայտնում եմ նաև, որ «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի և հարակից օրենքների նախագծերի փաթեթը լրամշակելուց և շահագրգիռ մարմինների կարծիքներն ամփոփելուց հետո դրանք Արդարադատության նախարարություն ներկայացնելուց հետո, դրանց վերաբերյալ օրենքով սահմանված կարգով կտրվի իրավական փորձագիտական եզրակացություն:
	Ընդունվել է մասնակի։

Առաջարկի 1-ին, 2-րդ, 4-րդ, 5-րդ և 6-րդ կետերը ընդունվել են ամբողջությամբ։


3-րդ կետը ընդունվել է մասնակի, քանի որ «Վարչական դատավարության օրենսգրքում փոփոխություններ և լրացումներ կատարելու մասին» օրենքի նախագծի 2-րդ հոդվածով նախատեսվում է շարադրել ՀՀ վարչական դատավարության օրենսգրքի 117-րդ հոդվածի 1.1 մասը, իսկ նույն օրենքի 3-րդ հոդվածով նախատեսվում է լրացնել ՀՀ վարչական դատավարության օրենսգրքի 117-րդ հոդվածը 1.2 մասով, ինչով էլ պայմանավորված է առանձին հոդվածներով նախատեսելը։


	7․  ՀՀ հակակոռուպցիոն կոմիտե
	14․11․2023թ․

	
	18-9181-23

	Ի պատասխան Ձեր 2023 թվականի նոյեմբերի 1-ի թիվ 43/21/131398-23 գրության` հայտնում եմ, որ  «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի և հարակից օրենքների նախագծերի վերաբերյալ ՀՀ հակակոռուպցիոն կոմիտեն դիտողություններ և առաջարկություններ չկան:
	Ընդունվել է ի գիտություն

	8․ Բարձրագույն դատական խորհուրդ

	14․11․2023

	
	ԴԴ/2763-23

	Նորմատիվ իրավական ակտերում նոմերի սահմանման իրավական որոշակիության սկզբունքի պահպանման անհրաժեշտությամբ պայմանվորված՝ «Հայաստանի Հանրապետության վարչական դատավարության օրենսգրքում փոփոխություններ և լրացումներ կատարելու մասին» օրենքի նախագծի 3-րդ հոդվածով ՀՀ վարչական դատավարության օրենսգրքի 117-րդ հոդվածը լրացնող 1․2-րդ մասն առաջարկվում է շարադրել հետևյալ խմբագրությամբ․
«1․2․ Վարչական իրավախախտումների վերաբերյալ Հայաստանի հանրապետության օրենսգրքի 224րդ հոդվածի 1-ին մասով սահմանված վարչական իրավախախտումների վերաբերյալ հայցադիմումների քննությունը՝ անկախ ներկայացված հայցատեսակից իրականացվում է գրավոր ընթացակագով»։
1․1 Նախագծի 4-րդ հոդվածի 3-րդ մասում նշված՝ «․․․ հայցադիմումներից բխող իրավահարաբերությունների նկատմամբ» սահմանումն առաջարկվում է վերախմբագրել հետևյալ բովանդակությամբ՝ «․․․ հայցադիմումների քննության կապակցությամբ իրականացվող դատավարական գործողությունների նկատմամբ»։
2․ «Վարչական իրավախախտումների վերաբերյալ Հայաստանի Հանարապետության փոփոխություններ և լրացում կատարելու մասին» օրենքի նախագծի 3-րդ հոդվածով առաջարկվում է  ուժը կորցրած ճանաչել Վարչական իրավախախտումների վերաբերյալ Հայասատանի Հանրապետության օրենսգրքի 254-րդ հոդվածի  3-րդ կետը։ Հաշվի առնլով այն հանգամանքը, որ օրենսդրական ակտերում հոդվածները բաժանվում են «մասեր» կոչվող համարակալված պարբերությունների՝ առաջարկվում է Նաագծի 3-րդ հոդվածում շարադրված «Օրենսգրքի 3-րդ կետը» բառերը փոխարինել «Օրենսգրքի 254-րդ հոդվածի 1-ին մասի 3-րդ կետն» բառերով։
3․ «Պետական տուրքի մասին» օրենքում լրացում կատարելու մասին» օրենքի նախագծի կապակցությամբ անհրաժեշտ են համարում նշել, որ «Պետական տուրքի մասին» օրենքի 9-րդ հոդվածի 2-րդ մասը լրացնող 12-րդ և 13-րդ կետերով, նախատեսվող պետական տուրքի նոր դրույքաչափերը էականորեն տարբերվում են այլ պետական մարմինների դեմ  ներկայացվող հայցադիմումների համար սահմանված  պետական տուրքի դրույքաչափերից։ Նման կարգավորումների պայմաններում ՝ հայցադիմումների համար գանձվող պետական տուրքի դրույքաչափը հավասարվում է նույն գործերով վերաքննիչ բողոք ներկայացնելու համար Օրենքով սահմանված դրույքաչափին։ Հետևաբար գտնում ենք, որ Նախագծով պետական տուրքի նոր՝ ավելի բարձր դրույքաչափեր սահմանելիս անհրաժեշտ է հաշվի առնել այլ պետական մարմինների դեմ ներկայացվող հայցերով պետական տուրքի դրույքաչափերի, ինչպես նաև վարչական իրավախախտումների վերաբրյալ դիմումների քննությունը դատական վերադասության կարգով (վերաքննիչ և վճռաբեկ ատյաններ) բողոքարկելու համար գանձվող պետական տուրքի դրույքաչափերի համաչափության պահպանման հարցը։ Նշվածից պայմանավորված՝ անհրաժեշտ է պետական տուրքերի համաչափության պահպանման համատեքստում դիտարեկել նաև նախագծով Օրենքի 9-րդ հոդվածի 2-րդ մասը լրացնող 13-րդ կետի կարգավրումները։
4․ «Վարչարարության հիմունքների և վարչական վարույթի մասին» օրենքում լրացում կատարելու մասին» օրենքի նախագծի վերաբերյալ առաջարկություններ չկան։

	Ընդունվել է մասնակի
1. Սույն նախագծով նախատեսվում է պարտադիր բողոքարկման պահանջ սահմանել ոչ միայն Վարչական իրավախախտումների վերաբերյալ Հայաստանի Հանրապետության օրենսգրքով սահմանված իրավախախտումների գործերով կայացված վարչական ակտերի համար, այլ նաև ՀՀ ՆԳՆ ոստիկանության և դրա ենթակայության տակ գտնվող վարչական մարմինների կողմից ընդունված վարչական ակտերի, դրսևորած գործողությունների կամ անգործության համար։ Ուստի, ՀՀ վարչական դատավարության 117-րդ հոդվածի փոփոխության մասով կատարված առաջարկը չի ընդունվում։

«Հայաստանի Հանրապետության վարչական դատավարության օրենսգրքում փոփոխություններ և լրացումներ կատարելու մասին» օրենքի 4-րդ հոդվածի 3-րդ մասում փոփոխություն կատարելու առաջարկն ընդունվել է։

2. Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին օրենքի 3-րդ հոդվածում առաջարկվող փոփոխությունը՝ «Օրենսգրքի 3-րդ կետը» բառերը փոխարինել «Օրենսգրքի 254-րդ հոդվածի 1-ին մասի 3-րդ կետն» բառերով, ընդունվել է։

3. «Պետական տուրքի մասին» օրենքում լրացում կատարելու մասին» օրենքի նախագծի կապակցությամբ առաջարկությունը չի ընդունվել։
ՀՀ ՆԳՆ ոստիկանության կողմից վարչական իրավախախտման վերաբերյալ որոշման դատական կարգով գանգատարկման համար սահմանված պետական տուրքի ցածր լինելը շատ դեպքերում հանգեցնում է դատարան դիմելու իրավունքի չարաշահմանը, քանի որ անձինք իրենց դրամական պարտավորությունները հետաձգելու նպատակով նույնիսկ կարող են դատական կարգով վարչական ակտը բողոքարկել, որպեսզի հնարավորինս հետաձգվի վարչական ակտի կատարումը։ Նման անբարեխիղճ դրսևորումները բացասաբար են անդրադառնում ընդհանուր արդարադատության իրականացման որակի վրա, քանի որ ՀՀ վարչական դատարանը անհարկի ծանրաբեռնվում է չհիմնավորված հայցերո։ Նախատեսվող փոփոխությունների միջոցով, հնարավոր կլինի վարչական ակտի հասցեատիրոջը ավելի բարեխիղճ դարձնել նաև վարչական վարույթի և դրա բողոքարկման ընթացքում, քանի որ վարչական ակտի հասցեատերը ավելի շահագրգռված կլինի պատշաճ ապացույցներ և հիմնավոր դիրքորոշումներ ներկայացնելու համար։


	9․ ՀՀ շրջակա միջավայրի նախարարություն
	16․11․2023

	
	1/04.7/15087-2023

	Ի պատասխան Ձեր 2023 թվականի նոյեմբերի 1-ի N43/21/131398 գրության՝ ներկայացնում եմ «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի նախագծի վերաբերյալ շրջակա միջավայրի նախարարության առաջարկությունները, իսկ  «Պետական տուրքի մասին» օրենքում լրացում կատարելու մասին», «Վարչական դատավարության օրենսգրքում փոփոխություններ և լրացումներ կատարելու մասին» և «Վարչարարության հիմունքների և վարչական վարույթի մասին» օրենքում լրացում կատարելու մասին» օրենքների նախագծերի վերաբերյալ շրջակա միջավայրի նախարարությունն առաջարկություններ և առարկություններ չունի։
Առդիր՝ 1 ֆայլ։
                               ԱՌԱՋԱՐԿՈՒԹՅՈՒՆՆԵՐ 
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի նախագծի վերաբերյալ

1. նախագծի 2-րդ հոդվածում առաջարկում եմ՝ 
1) հանել «63.7-րդ, 88.1-ին» բառերը, քանի որ Վարչական իրավախախտումների վերաբերյալ օրենսգրքում (այսուհետ՝ Օրենսգիրք) բացակայում է 63.7-րդ հոդվածը, իսկ 88.1-ին հոդվածով նախատեսված վարչական իրավախախտման վերաբերյալ գործերը քննում է շրջակա միջավայրի օրենսդրության կատարման նկատմամբ պետական վերահսկողություն իրականացնող տեսչական մարմինը,
2) «123-123.4-րդ» բառերը փոխարինել «123-123.1-ին, 123.3-րդ և 123.4-րդ» բառերով, քանի որ Օրենսգրքի 123.2-րդ հոդվածն ուժը կորցրած է ճանաչվել,
2. նախագծի 3-րդ հոդվածում «3-րդ կետն» բառերից առաջ առաջարկում եմ լրացնել «1-ին մասի» բառերով։

	Ընդունվել է 

	10․ Ֆինանսերի նախարարություն
	27․11․2023

	
	01/11-1/22687-2023

	ՀՀ ֆինանսների նախարարությունն ուսումնասիրել է «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին», «Վարչական դատավարության օրենսգրքում փոփոխություններ և լրացումներ կատարելու մասին»,  ««Վարչարարության հիմունքների և վարչական վարույթի մասին» Հայաստանի Հանրապետության օրենքում լրացում կատարելու մասին» և ««Պետական տուրքի մասին» Հայաստանի Հանրապետության օրենքում լրացում կատարելու մասին» օրենքների նախագծերը և հայտնում է հետևյալը.
1. ««Պետական տուրքի մասին» Հայաստանի Հանրապետության օրենքում լրացում կատարելու մասին» օրենքի նախագծով առաջարկվում է բարձրացնել ՀՀ ՆԳՆ ոստիկանության կողմից վարչական իրավախախտման վերաբերյալ որոշման դատական կարգով գանգատարկման համար սահմանված պետական տուրքի չափը:
««Պետական տուրքի մասին» ՀՀ օրենքի 3-րդ հոդվածի համաձայն` Հայաստանի Հանրապետությունում պետական տուրք վճարողներ են համարվում նույն օրենքի 7-րդ հոդվածով նախատեսված ծառայություններից կամ գործողություններից օգտվող ֆիզիկական և իրավաբանական անձինք:
Նույն օրենքի 7-րդ հոդվածի համաձայն՝ Հայաստանի Հանրապետությունում պետական  տուրքը գանձվում է`
ա) դատարան տրվող հայցադիմումների, դիմումների, դատարանի դատական ակտերի դեմ վերաքննիչ և վճռաբեկ բողոքների համար, ինչպես նաև դատարանի կողմից տրվող փաստաթղթերի պատճեններ (կրկնօրինակներ) տալու համար.
(…):
Ընդհանրապես պետական տուրքի գանձումը հետապնդում է երկու հիմնական նպատակ՝ հատուցողական և նախազգուշական: Առաջինի նշանակությունը կայանում է հետևյալում. 
1․ դատական համակարգի պահպանման և կանոնավոր գործունեության ապահովման կապակցությամբ պետության կատարած ծախսերի մի մասը վերականգնելու, 
2․ կոնկրետ գործերի քննության հետ կապված ծախսերը, այն է՝ պետության միջոցներից դատարանի կատարած ծախսերը, արդարադատության իրականացման համար անհրաժեշտ գործողությունների (փորձաքննություն անցակցնելու, դատարանի վճիռը կատարելու և այլն) համար և արդարադատությանն աջակցող անձանց (վկաներին, փորձագետներին, թարգմանիչներին) վճարվող գումարները հատուցելու մեջ: 
Պետական տուրքի գանձման նախազգուշական նշանակությունը և պետական տուրք վճարելու պարտականության սահմանումը նպատակ է հետապնդում կանխարգելել ակնհայտ անհիմն հայցադիմումների հոսքը, դատարան դիմելու իրավունքի չարաշահումը:
2018 թվականի հուլիսի 10-ի ՍԴՈ-1423 որոշմամբ Սահմանադրական դատարանը, ելնելով պետական տուրքի՝ օրենքով որոշված իրավական բովանդակությունից և նպատակային նշանակությունից, գտել է, որ` «(…) պետական տուրք վճարելու պարտականության սահմանումը նպատակ է հետապնդում, նախ՝ որոշակիորեն փոխհատուցել պետության կողմից հանրային ծառայություններ մատուցելու, այդ թվում` արդարադատության իրականացման հետ կապված ծախսերը, իսկ վերջինիս դեպքում նաև՝ մասամբ նախականխել ակնհայտ անհիմն հայցադիմումների հոսքը՝ նպաստելով թե՛ արդարադատության իրականացման արդյունավետության բարձրացմանը և թե՛ դատարան դիմելու իրավունքի իրացման հնարավոր շահարկման կանխարգելմանը»:
Պետական տուրքի առնչությամբ Սահմանադրական դատարանի վերոթվարկյալ որոշումներով արտահայտած իրավական դիրքորոշումները վկայում են, որ փաստորեն որոշակի դրամական արտահայտությամբ պետական տուրք վճարելու պարտականության սահմանումը թույլատրելի է, եթե, ի թիվս այլնի, այն հետապնդում է իրավաչափ նպատակներ, դրանք են՝ մի կողմից պետության՝ հանրային ծառայություններ մատուցելու, այդ թվում` արդարադատության իրականացման հետ կապված ծախսերի որոշակի չափով փոխհատուցումը, մյուս կողմից՝ ակնհայտ անհիմն հայցադիմումների հոսքի նախականխումը՝ նպաստելով թե՛ արդարադատության իրականացման արդյունավետության բարձրացմանը, թե՛ դատարան դիմելու իրավունքի իրացման հնարավոր շահարկման կանխարգելմանը:
Վերոգրյալով պայմանավորված առաջարկում ենք հրաժարվել պատասխանողով պայմանավորված պետական տուրքի դրույքաչափի ավելացնելու նախաձեռնությունից և քննարկել ՀՀ վարչական դատավարության օրենսգրքով սահմանված կարգով դատարաններ տրվող հայցադիմումների, դիմումների, դատարանի դատական ակտերի դեմ վերաքննիչ և վճռաբեկ բողոքների համար գանձվող պետական տուրքի դրույքաչափերը ավելացնելու հարցը: 

	Ընդունվել է ի գիտություն
Ներկայացված առաջարկը կքննարկվի հետագայում համանման իրավական ակտերի մշակման գործընթացների շրջանակում։

	2. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի նախագծի 6-րդ հոդվածի 3-րդ մասն առաջարկում ենք խմբագրել և հարկադիր կատարման փուլում գտնվող որոշումների կատարման եռամսյա ժամկետը դարձնել 15-օրյա՝ ներդաշնակեցնելով հիմնական կարգավորման հետ:

	Չի ընդունվել
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի նախագծի 6-րդ հոդվածի 3-րդ մասի համաձայն՝ սույն օրենքի գործողությունը տարածվում է նաև սույն օրենքի 5-րդ հոդվածով նախատեսված իրավախախտումների համար վարչական տույժ նշանակելու մասին մինչև սույն օրենքի ուժի մեջ մտնելը կայացված և դեռևս չկատարված, այդ թվում՝ հարկադիր կատարման փուլում գտնվող այն որոշումների վրա, որոնցով նշանակված տուգանքի առնվազն 50 տոկոսը օրենքն ուժի մեջ մտնելու պահին վճարված (գանձված) է կամ վճարվել է սույն օրենքն ուժի մեջ մտնելու օրվան հաջորդող օրվանից 3 ամսվա ընթացքում:
Օբյեկտիվորեն հնարավոր չէ առավել կարճ ժամկետ սահմանելել։

	11. Արդարադատության նախարարություն
	06․12․2023թ․

	
	//51564-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔԻ ԵՎ ՀԱՐԱԿԻՑ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ՎԵՐԱԲԵՐՅԱԼ 

«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի և հարակից օրենքների նախագծերի փաթեթի վերաբերյալ առարկություններ չունենք:
	Ընդունվել է ի գիտություն

	12․ Էկոնոմիկայի նախարարություն
	08․10․2023

	
	01/21917-2023

	Ի պատասխան Ձեր՝ 2023 թվականի նոյեմբերի 2-ի թիվ 43/21/131398-23 գրության՝ քննության առնելով «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի և հարակից օրենքների նախագծերի փաթեթը (այսուհետ՝ Փաթեթ), որոնցով առաջարկվում է վարչական դատարանի կողմից ողջամիտ ժամկետում արդար դատաքննության իրականացման համար ստեղծել օբյեկտիվ հնարավորություն, հայտնում ենք, որ Էկոնոմիկայի նախարարությունը առաջարկություններ և առարկություններ չունի։ 
Միաժամանակ հարկ ենք համարում ընդգծել, որ Էկոնոմիկայի նախարարությունն առանձնակի դրական է գնահատում Փաթեթով ներկայացված այն կարգավորումը, որով Վարչական իրավախախտումների վերաբերյալ օրենսգրքի մի շարք հոդվածներով նախատեսված իրավախախտումների համար նշանակված տուգանքի գումարի առնվազն 50 տոկոսը կամովին վճարելու դեպքում իրավախախտում կատարած անձանց նկատմամբ նշանակված տուգանքի վճարման պարտականությունը համարվում է պատշաճ կատարված։

	

	13․  ՀՀ վարչապետի աշխատակազմի պետաիրավական վարչություն

	19․12․2023

	
	02/10.9/43770-2023

	ԵԶՐԱԿԱՑՈՒԹՅՈՒՆ	
«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ՎԱՐՉԱՐԱՐՈՒԹՅԱՆ ՀԻՄՈՒՆՔՆԵՐԻ ԵՎ ՎԱՐՉԱԿԱՆ ՎԱՐՈՒՅԹԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ ««ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ

1․ «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին» օրենքի նախագծի (այսուհետ՝ նախագիծ) 4-րդ հոդվածով առաջարկվում է սահմանել պարտադիր պահանջ առ այն, որ Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ օրենսգիրք) 224-րդ հոդվածի 1-ին մասով (Ներքին գործերի նախարարության ոստիկանության կողմից քննվող վարչական իրավախախտումների վերաբերյալ գործեր), ինչպես նաև 123․4-րդ հոդվածի 3-րդ և 4-րդ մասերով սահմանված (Տրանսպորտի բնագավառում վերահսկողություն իրականացնող տեսչական մարմնի կողմից քննվող վարչական իրավախախտումների վերաբերյալ գործեր) վարչական իրավախախտումների վերաբերյալ գործերով վարչական ակտերը կարող են վիճարկվել դատական կարգով միայն վարչական կարգով գանգատարկվելուց (բողոքարկվելուց) հետո։ 
Միաժամանակ, «Հայաստանի Հանրապետության վարչական դատավարության օրենսգրքում փոփոխություններ և լրացումներ կատարելու մասին» օրենքի նախագծի 1-ին հոդվածով լրացվող կարգավորմամբ նախատեսվում է, որ  Հայաստանի Հանրապետության ներքին գործերի նախարարության ոստիկանության և դրա մարմինների վարչական ակտերը, գործողությունները կամ անգործությունը կարող են վիճարկվել դատական կարգով միայն վարչական կարգով բողոքարկվելուց (գանգատարկվելուց) հետո:
Այս առումով, գտնում ենք, որ վերոնշյալ դրույթների միջև առկա է անհամապատասխանություն, մասնավորապես՝ Վարչական դատավարության մասին օրենսգրքում բացակայում են Տրանսպորտի բնագավառում վերահսկողություն իրականացնող տեսչական մարմնի կայացրած ակտերի վիճարկման կարգի վերաբերյալ դրույթները։
 Բացի այդ, կարգավորումների միջև առկա է հակասություն նաև այն համատեքստում, որ «Հայաստանի Հանրապետության վարչական դատավարության օրենսգրքում փոփոխություններ և լրացումներ կատարելու մասին» օրենքի նախագծի 1-ին հոդվածով նախատեսվում է, որ նախքան դատական կարգով վիճարկելը վարչական կարգով գանգատարկման ենթակա են ոչ միայն համապատասխան վարչական ակտերը, այլև ոստիկանության գործողությունները կամ անգործությունը, մինչդեռ նախագծի 4-րդ հոդվածում առկա կարգավորումը վերաբերում է միայն վարչական ակտերին։ Նույն դիտարկումը վերաբերելի է նաև ««Վարչարարության հիմունքների և վարչական վարույթի մասին» օրենքում լրացում կատարելու մասին» օրենքի նախագծին։
2․Նախագծի անցումային դրույթներով (6-րդ հոդվածի 3-5 մասեր) առաջարկվում է տուգանքի վճարման պարտականության կատարման ժամկետը երկարաձգել եռամսյա ժամկետով, ինչը, մեր գնահատմամբ, լրացուցիչ հիմնավորման կարիք ունի։
3․ ««Պետական տուրքի մասին» օրենքում լրացումներ կատարելու մասին» օրենքի նախագծով առաջարկվում է վարչական դատարան ՀՀ ՆԳՆ ոստիկանության և դրա մարմինների դեմ ներկայացվող հայցադիմումների համար սահմանել բազային տուրքի քսանապատիկի չափով պետական տուրք, որը մի շարք վարչական իրավախախտումների դեպքում հավասար է դրանց համար օրենքով ամրագրված սանկցիաների նվազագույն չափերին (օրինակ՝ օրենսգրքի 43․1-ին հոդվածի 3-րդ մաս, 53․5-րդ հոդված, 123-րդ հոդվածի 3-րդ մաս և այլն)։ Թեև այս հանգամանքը ինքնին խնդրահարույց չէ, սակայն, հաշվի առնելով այն, որ դրան զուգահեռ ներդրվում է նաև վարչական կարգով ակտի պարտադիր բողոքարկման ընթացակարգ, ստեղծվում է մի իրավիճակ, որի պարագայում այդ երկու սահմանափակումները կիրառվելու են միաժամանակ, ինչը խնդրահարույց է արդյունավետ դատական պաշտպանության իրավունքի տեսանկյունից։ Մասնավորապես՝ տվյալ իրավունքի իրացման ժամանակ ակնկալվող արդյունքին հասնելու համար պահանջվող ջանքերը, ռեսուրսները (օրինակ՝ պետական տուրք վճարելը) պետք է համապատասխան և համաչափ լինեն ակնկալվող արդյունքին։ Պահանջվող ջանքերը չպետք է լինեն այնպիսին, որ ակնկալվող արդյունքն անձի համար օբյեկտիվորեն դարձնեն ոչ հետաքրքիր՝ ստիպելով խուսափել այդպիսի ջանքեր գործադրելուց և համակերպվել իրավունքի խախտման փաստի հետ կամ էականորեն նվազեցնեն սեփական իրավունքի պաշտպանությանը հասնելու ձգտումը։
4․ Միաժամանակ, հարկ է նշել, որ պահպանված չէ ՀՀ կառավարության աշխատակարգի 20-րդ կետի 5-րդ ենթակետի պահանջը, մասնավորապես՝ բացակայում է օրենքին հավանություն տալու վերաբերյալ Կառավարության որոշման նախագիծը։
	Ընդունվել է



ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ

